
Қазақстан Республикасы

Бас Прокурорының

2023 жылғы __ ақпандағы
№ ___   бұйрығымен

бекітілген

Қазақстан Республикасы Бас прокуратурасының
Қылмыстық қудалау қызметі туралы 
ЕРЕЖЕ

1. Жалпы ережелер
1. Қазақстан Республикасы Бас прокуратурасының Қылмыстық қудалау қызметі (бұдан әрі – Қызмет) Қазақстан Республикасы Бас прокуратурасының    (бұдан әрі – Бас прокуратура) дербес құрылымдық бөлімшесі болып табылады. 
2. Қызмет өз жұмысында Қазақстан Республикасының Конституциясын, «Прокуратура туралы» Конституциялық заңын (бұдан әрі – Конституциялық заң), заңдарын, Қазақстан Республикасының Президенті мен Бас Прокурорының   (бұдан әрі – Бас Прокурор) құқықтық актілерін, Қазақстан Республикасының басақа да құқықтық актілерін, сондай-ақ осы Ережені басшылыққа алады. 
3. Қызметтің құрылымын, штаттық санын заңнамада белгіленген тәртіппен Бас Прокурор бекітеді. 
4. Қызмет: 

1) Ұйымдастыру-бақылау басқармасынан; 

2) Қылмыстық процестің сотқа дейінгі сатысындағы заңдылықтың          жай-күйін талдау басқармасынан; 

3) мынадай: 

жеке адамға қарсы қылмыстар туралы істер жөніндегі топтан; 

меншікке қарсы қылмыстар туралы істер жөніндегі топтан; 

халық денсаулығына және имандылыққа қарсы қылмыстар туралы істер жөніндегі топтан құралған Жалпы қылмыстық қылмыстарды тергеп-тексеруге процестік басшылықты ұйымдастыру жөніндегі басқармадан;

4) мынадай:

экономикалық қылмыстар туралы істер жөніндегі топтан; 

сыбайлас жемқорлық қылмыстар туралы істер жөніндегі топтан; 

мемлекеттің қауіпсіздігіне қарсы қылмыстар туралы істер жөніндегі топтан құралған Экономикалық, сыбайлас жемқорлық және мемлекеттің қауіпсіздігіне қарсы қылмыстарды тергеп-тексеруге процестік басшылықты ұйымдастыру жөніндегі басқармадан;

5) Арнайы прокурорлар істерінің тергеп-текcерілуіне процестік басшылықты ұйымдастыру жөніндегі басқармадан құралады.

2. Қызметтің негізгі міндеттері, функциялары, 
құқықтары мен міндеттері
5. Қызметтің негізгі міндеттері: 
1) адамның және азаматтың бұзылған құқықтары мен бостандықтарын, заңды тұлғалардың, қоғам мен мемлекеттің заңмен қорғалатын мүдделерін қорғау және қалпына келтіру; 
2) заңдылықтың бұзылуын, оларға ықпал ететін себептер мен жағдайларды, сондай-ақ олардың салдарларын анықтау және жою; 
3) қылмысқа қарсы күрес саласында құқық қорғау және арнаулы мемлекеттік органдардың қызметін үйлестіру болып табылады. 
6. Қызметтің негізгі функциялары: 
1) республика бойынша қылмыстық қудалаудың заңдылығын қадағалау саласындағы жұмысты ұйымдастырады және қылмыстық қудалау органдары орталық аппараттарының (әскерилерді қоспағанда), Бас прокуратураның Арнайы прокурорлар қызметінің (бұдан әрі қылмыстық қудалаудың орталық және аумақтық органдары) іс жүргізуіндегі қылмыстық істер бойынша қадағалауды жүзеге асырады;
2) жеке және заңды тұлғалардың сотқа дейінгі тергеп-тексеруді жүзеге асыратын адамдардың шешімдері мен әрекеттеріне өтініштерін, сондай-ақ заңнамада және Бас прокуратураның ұйымдастырушылық-өкімдік құжаттарында айқындалатын құзыреті шегінде өзге де өтініштерді қарау; 

3) қылмыстық қудалау сапасын талдау; 
4) елдегі және өңірлердегі қылмыстың жай-күйін талдау; 
5) қылмыстық қудалауды жүзеге асыру кезінде біркелкі практиканы қалыптастыру жөніндегі шараларды тұжырымдау; 
6) материалдар және қылмыстық істер бойынша сотқа дейінгі тергеп-тексеруді жүзеге асыратын органдардың, төменгі тұрған прокуратуралардың қабылдаған шешімдерінің заңдылығы мен негізділігін тексеру, заңсыз және негізсіз шешімдердің күшін жою;

7) қолданыстағы заңнаманың қолданылуын, сондай-ақ қылмыстық қудалаудың орталық және аумақтық органдарында Бас Прокурордың қылмыстық қудалау мәселелері бойынша бұйрықтары мен нұсқауларының орындалуын тексеру, сондай-ақ прокурорлық қадағалау актілерін енгізу;  
8) Қазақстан Республикасының Бас прокуратурасы алқасының, Заңдылықты, құқықтық тәртіпті және қылмысқа қарсы күресті қамтамасыз ету жөніндегі үйлестіру кеңесінің, жедел, аппараттық және ведомствоаралық мәжілістердің отырыстарына материалдар дайындау; 

9) төменгі тұрған прокуратураларда тергеп-тексеруге процестік басшылықты ұйымдастыруды аймақтық бақылау, Бас Прокурордың бұйрықтарының орындалуын тексеру, оң тәжірибені тарату; 

10) құзыреті шегінде норма шығармашылық қызметке қатысу; 

11) Бас прокуратура басшылығының нұсқауы бойынша өзге де функцияларды жүзеге асыру болып табылады. 
7. Қызмет заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес өзінің негізгі міндеттерін, қызмет бағыттары мен функцияларын іске асыру үшін қажетті құқықтар мен міндеттерді жүзеге асырады.

3. Қызметтің жұмысын ұйымдастыру
8. Қызметтің заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес өзінің негізгі міндеттері мен функцияларын іске асыру үшін қажетті өкілеттіктері бар. 
9. Қызметті заңнамада белгіленген тәртіппен лауазымға тағайындалатын және лауазымнан босатылатын Қызмет бастығы басқарады. 
10. Қызмет бастығы: 
1) Қызметтің жұмысына жалпы басшылықты жүзеге асырады және оған жүктелген міндеттерді орындауға және функцияларды жүзеге асыруға дербес жауапты болады; 
2) Бас Прокурордың жетекшілік ететін орынбасарының келісімі бойынша Қызметтің бос лауазымдарына орналастыру мәселелерін қарайды, Қызметтің құрылымы мен штаттық кестесі бойынша ұсыныстар, Қызмет қызметкерлерін аттестаттау үшін материалдар ұсынады, оларға сыныптық шендер беру, көтермелеу не тәртіптік жауаптылыққа тарту туралы ұсыныстар енгізеді; 
3) өз құзыреті шегінде Қызметтің Бас прокуратураның басқа да бөлімшелерімен, мемлекеттік және құқық қорғау органдарымен өзара іс-қимылын қамтамасыз етеді; 
4) Қызметтің Ұйымдастыру-бақылау басқармасының қызметіне тікелей жетекшілік етеді;

5) Қызметтің жұмысын жоспарлауды, Бас прокурордың бұйрықтарының, оның орынбасарларының нұсқауларының, сондай-ақ Бас прокуратураның алқалары шешімдерінің орындалуын бақылауды ұйымдастырады;   

6) Қызметте бақылау құжаттарын бөледі; 
7) өз құзыреті шегінде жеке және заңды тұлғалардың өтініштері бойынша жауаптар береді, оларды қабылдауды жүзеге асырады; 
8) жеке және заңды тұлғалардың өтініштерімен жұмыс жағдайын талдауды ұйымдастырады; 
9) құзыреттері шегінде төмен тұрған прокуратураларға тапсырмалар мен сұрау салулар жібереді, сотқа дейінгі тергеп-тексеруді жүзеге асыратын органдардың іс жүргізуіндегі материалдар мен қылмыстық істерді талап етіп алдырады; 
10) сотқа дейінгі тергеп-тексеруді жүзеге асыратын органдардың лауазымды адамдары мен басқа да қызметкерлеріне қатысты тәртіптік іс жүргізуді қозғау туралы қаулыларды қабылдайды не бекітеді; 
11) қылмыстық істер мен материалдар бойынша қаулыларды және өзге де процестік шешімдерді келіседі, бекітеді, келісуден, бекітуден бас тартады не олардың күшін жояды, істер бойынша жазбаша нұсқаулар береді; 
12) Қызмет бастығы болмаған кезеңде оның міндеттерін атқару үшін Қызмет бастығы орынбасарларының біреуін айқындайды;

13) Бас Прокурордың жетекшілік ететін орынбасарына Қызмет қызметкерлері арасындағы функционалдық міндеттерді бөлуді бекітуге ұсынады, оларға өзге де міндеттерді орындауды жүктейді;
14) Қазақстан Республикасының заңнамасына және Бас Прокурордың құқықтық актілеріне сәйкес өзге де өкілеттіктерді жүзеге асырады. 
11. Қызмет бастығы орынбасарларының жалпы функциялары: 
1) жетекшілік ететін бөлімшелердің жұмысын ұйымдастырады; 
2) жетекшілік ететін бөлімшелерде Бас прокуратура басшылығының тапсырмаларына және салалық Нұсқаулыққа сәйкес талдаулар мен қорытулар жүргізуді, Мемлекет басшысының, оның Әкімшілігінің, Қауіпсіздік Кеңесінің тапсырмалары, Қазақстан Республикасы Үкіметінің және Парламентінің сұрау салулары бойынша, сондай-ақ өзге де тапсырмалар бойынша ақпарат әзірлеуді қамтамасыз етеді; 
3) жетекшілік ететін мәселелер бойынша консультативтік-кеңестік, сараптамалық және жұмыс топтарының жұмыстарына қатысуды қамтамасыз етеді;
4) келіп түскен тапсырмалар мен құжаттарды (материалдарды) бағынысты қызметкерлер арасында бөледі;
5)  өз құзыреті шегінде жеке және заңды тұлғалардың өтініштері бойынша жауаптар береді, оларды қабылдауды жүзеге асырады; 
6) өз құзыреті шегінде төменгі тұрған прокуратураларға сұрау салулар жібереді, сотқа дейінгі тергеп-тексеруді жүзеге асыратын органдардың іс жүргізуіндегі материалдар мен қылмыстық істерді талап етіп алдырады;
7) қылмыстық істер мен материалдар бойынша қаулыларды және өзге де процестік шешімдерді келіседі, бекітеді, келісуден, бекітуден бас тартады не олардың күшін жояды, істер бойынша жазбаша нұсқаулар береді; 
8) жетекшілік ететін бөлімшелерінің жұмысын жоспарлауды ұйымдастырады, Қызмет бастығына көшпелі тексерулер жүргізу туралы ұсыныстар енгізеді; 
9) төменгі тұрған прокуратураларды әдістемелік қамтамасыз етуді жүзеге асырады және қылмыстық қудалаудың сапасы, құқық қолдану практикасының проблемаларын анықтау және жою мәселелері бойынша, оның ішінде халықаралық тәжірибені зерделеу арқылы сот-тергеу практикасын әзірлейді; 
10) жетекшілік ететін бағыттар бойынша БАҚ-та сыни жарияланымдардың тұрақты мониторингін қамтамасыз етеді; 
11) жетекшілік ететін бөлімшелерінде іс жүргізудің атқарылуын, орындаушылық және еңбек тәртібінің сақталуын бақылауды жүзеге асырады; 
12) Қызмет бастығы жүктеген өзге де тапсырмаларды жүзеге асырады. 
12. Қызмет бастығының орынбасары (қылмыстық процестің сотқа дейінгі сатысындағы заңдылықтың жай-күйін талдау бойынша): 
1) жетекшілік ететін Басқармаларда талдау жұмысын ұйымдастырады; 
2) Бас прокуратураның жедел, аппараттық мәжілістеріне және алқа отырыстарына Қызметтің есепті кезеңдегі жұмысының қорытындыларын шығару мәселелері бойынша, Қазақстан Республикасының Заңдылықты, құқықтық тәртіпті және қылмысқа қарсы күресті қамтамасыз ету жөніндегі үйлестіру кеңесіне қылмыстық және қылмыстық-процестік заңнаманы жетілдіру мәселелері бойынша материалдар дайындауды үйлестіреді; 
3) өз құзыреті шегінде Қызметтің Бас Прокурордың Аппаратымен және Бас прокуратураның басқа бөлімшелерімен өзара іс-қимылын қамтамасыз етеді; 
4) Бас Прокурордың және оның жетекшілік ететін орынбасарының азаматтарды жеке қабылдауын ұйымдастыру бойынша жұмысты жүзеге асырады. 
13. Қызмет бастығының орынбасары (жалпы қылмыстық қылмыстарды        тергеп-тексеруге процестік басшылықты ұйымдастыру бойынша): 
1) жетекшілік ететін басқармадағы ведомстволық бақылау және қадағалау  жұмыстарын тақырыптық-аймақтық қағидат бойынша ұйымдастырады; 
2) Бас прокуратураның жедел, аппараттық мәжілістеріне және алқа отырыстарына, Қазақстан Республикасының Заңдылықты, құқықтық тәртіпті және қылмысқа қарсы күресті қамтамасыз ету жөніндегі үйлестіру кеңесінің отырыстарына жалпы қылмыстық қылмыстарды тергеп-тексеруге байланысты тақырыптық мәселелер бойынша материалдар дайындауды үйлестіреді; 
3) өз құзыреті шегінде Қызметтің Ішкі істер және Төтенше жағдайлар министрліктерімен өзара іс-қимыл жасауын қамтамасыз етеді. 
14. Қызмет бастығының орынбасары (экономикалық, сыбайлас жемқорлық және мемлекет қауіпсіздігіне қарсы қылмыстарды тергеп-тексеруге процестік басшылықты ұйымдастыру бойынша): 
1) жетекшілік ететін Басқармадағы ведомстволық  бақылау және қадағалау жұмыстарын нысаналы-аймақтық қағидат бойынша ұйымдастырады; 

2) Бас прокуратураның жедел, аппараттық мәжілістеріне және алқа отырыстарына, Қазақстан Республикасының Заңдылықты, құқықтық тәртіпті және қылмысқа қарсы күресті қамтамасыз ету жөніндегі үйлестіру кеңесінің отырыстарына экономикалық, сыбайлас жемқорлық және мемлекеттің қауіпсіздігіне қарсы қылмыстарды тергеп-тексеруге байланысты тақырыптық мәселелер бойынша материалдар дайындауды үйлестіреді; 

3) өз құзыреті шегінде Қызметтің Бас прокуратураның Ұлттық қауіпсіздік комитетімен, Қаржылық мониторинг және Сыбайлас жемқорлыққа қарсы             іс-қимыл агенттіктерімен өзара іс-қимылын қамтамасыз етеді. 

15. Қызмет бастығының орынбасары (Арнайы прокурорлардың істерін         тергеп-тексеруге процестік басшылықты ұйымдастыру бойынша): 
1) жетекшілік ететін Басқармадағы ведомстволық  бақылау және қадағалау жұмыстарын нысаналы-аймақтық қағидат бойынша ұйымдастырады;
2) Бас прокуратураның жедел, аппараттық мәжілістеріне және алқа отырыстарына, Қазақстан Республикасының Заңдылықты, құқықтық тәртіпті және қылмысқа қарсы күресті қамтамасыз ету жөніндегі үйлестіру кеңесінің отырыстарына арнайы прокурорлардың істерін тергеп-тексеруге байланысты тақырыптық мәселелер бойынша материалдар дайындауды үйлестіреді; 
3) өз құзыреті шегінде Қызметтің Бас прокуратураның Арнайы прокурорлар қызметімен өзара іс-қимылын қамтамасыз етеді. 

16. Қызмет бастығының орынбасарлары, Басқарма бастықтары және топ жетекшілері бағынысты қызметкерлердің атқарушылық және еңбек тәртібін сақтауын қамтамасыз етеді. 
17. Басқарма бастықтары мен топ жетекшілері өздері басқаратын бөлімшелердің жұмысын ұйымдастырады және оларға жүктелген міндеттер мен функциялардың орындалуына жауапты болады. 
18. Қызмет қызметкерлері өз өкілеттіктерін Қызмет бастығы бекітетін міндеттердің бөлінуіне, Бас Прокурордың бұйрықтары мен нұсқауларына сәйкес жүзеге асырады, Бас прокуратура басшылығының өзге де қызметтік тапсырмаларын орындайды. 
19. Қызметтегі жалпы және құпия іс жүргізу Қазақстан Республикасының прокуратура органдарында, ведомстволары мен мекемелерінде құжаттау және құжаттаманы басқару қағидаларына және құпиялылық режимін қамтамасыз ету жөніндегі ұйымдастырушылық-өкімдік актілерге сәйкес жүзеге асырылады. 
_________________________________
